
Imm. 1.1 Oqaluuserisassat akuerineri 

 

Aalajangiineq:   

Oqaluuserisassat akuersissutigineqarput 

 

Imm. 1.2 Allaffeqarfimmiik paasissutissat 

 Nivi H. Efraimsen; Majoriaq Suliffissarsiorfittaa Aqqusinersuaq 20-imut nuussaaq juni naanerani.  

 Teknikkeqarfiup Majoriap allaffissaata saaffiginnittarfissaa aammalu pitsorluttunut iseruminarsarnissaa  

  - akisussaaffik tigunikuuaa, taannalu isikkunereerpoq. 

Imm. 3.1 2025-mi maajimi Ilinniartitaanermut Immikkoortortaq pillugu 

aningaasaqarnermut nalunaarusiaq. 

Tunuliaqutaq 

Ilinniartitaanermut Immikkoortortap 2025-mi maajimi missingersuutitigut malinnaatitsineq matumuuna 

saqqummiuppaa. Kisitsisit 5. juuni 2025 nusunneqarput. 
 

Maleruagassatut tunngavigisat 

Qeqqata Kommuniani karseqarnermut naatsorsuuserinermullu malittarisassat. 

Ilinniartitaanermut ataatsimiititaliap pisinnaatitaaffiinut tunngatillugu inatsisit atuuttut. 

Pissutsit atuuttut 

Atuineq ukiumut tamarmiusumut siammaraanni, atuineq 41,6 procentimiissaaq. Ukioq manna ulloq 

mannamut maajimi atuineq katillugu 43,69 procentimiippoq. 
 

Atuiffik 5710 Atuiffik 5720 - Ilinniartitaaneq 

Ilinniartitaanermut immikkoortortaq kommunimut tamarmiusumut ukioq manna 2025 maajimut atuineq 51,5 

mio. koruuniuvoq. Ukioq kingulleq atuineq 130,5 mio. koruuniuvoq, tassa imaappoq, ukioq kingulleq 

piffissap taamaalineranut sanilliullugu atuineq 3,8 mio. koruuninik qaffasinneruvoq.  
 

Atuinermut procenti katillugu 104,87 procentiuvoq. 
 

Naatsorsuutinut immikkoortuliineq: 

 

 
 

 

Akissarsiat: 

2025-mi maajimi ilinniartitaanermut akissarsianut atuineq tamakkiisoq 97,4 mio. koruunimiippoq aammalu 

Maniitsumi 33,6 mio. koruuninik Sisimiuni 63,8 mio. koruuninik agguataaqqalluni. Ukioq kingulleq 

piffissap taamaalineranut sanilliullugu 6,4 mio. koruuninik atuineruffiupput. 

Atuinermut procenti tamakkiisoq 101,72 procentimiippoq, tamannalu kingullermik malinnaatitsinermiit 

104,5 procentiminngaanniit appariaataavoq. 

 
Ilinniartitaanermut immikkoortortami akissarsianut tamakkiisumik atuineq 

 

 
 

 

 

Eqitsimmi ataaniittumi 2025-mi maajimi Maniitsumi Ilinniartitaanermut immikkoortortami akissarsianut 

aningaasartuutit katillugit 33,6 mio koruuniusut takuneqarsinnaavoq. Ukioq kingulleq piffissap 

taamaalineranut sanilliullugu akissarsianut aningaasartuutit 2 mio. koruunit missarluinnaani 

qaffariaateqarput. 

Atuinermut procenti katillugu 39,92 procentiuvoq, aammalu Maniitsumut atuinermut procenti 95,81 

procentiuvoq, tamannalu kingullermik malinnaatitsinermiit 98,81 procentiminngaanniit appariaataavoq. 

 
Maniitsumi akissarsiat agguataarneqarnerat 

 

 

 

 

 

 

 

 

 

Eqitsimmi ataaniittumi 2025-mi maajimut Sisimiuni Ilinniartitaanermut immikkoortortami akissarsianut 

aningaasartuutit katillugit 63,8 mio. koruuniusut takuneqarsinnaavoq. Taanna ukioq kingulleq piffissap 

taamaalineranut sanilliullugu 3,7 mio. koruuninik qaffariaataavoq. Atuinermut procenti 43,81 procentiuvoq 

aammalu Sisimiunut atuinermut procenti 105,14 procentiuvoq, tamannalu kingullermik malinnaatitsinermiit 

107,8 procentiminngaanniit appariaataavoq. 

Sisimiuni akissarsiat agguataarneqarnerat 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ingerlatsineq: 

2025-mut maajimut ingerlatsinermi aningaasartuutit katillugit 33,5 mio. koruuninik atuiffiupput. 

Ukioq kingulleq piffissap taamaalinerani aningaasartuutit 35,05 mio. koruunimiipput, tassa imaappoq, ukioq 

kingullermut sanilliullugu 1,5 mio. koruuninik appariaateqarput. 

 

 
 

Eqitsisini tulliuttuni Sisimiunut Maniitsumullu immikkoortuni assigiinngitsuni aningaasartuutinik 

agguataarineq takutinneqarpoq. 

 

Maniitsumi ukioq manna ulloq mannamut maajimi atuineq 11,65 mio. koruuniuvoq, ukioq kingulleq 

piffissap taamaalineranut sanilliullugu 0,18 mio. koruuninik qaffariaateqarluni. 

 

Atuinermut procenti 123 procentimiippoq. 

Taanna minikollegiap nutarsarneqarneranut pequtinik pisinermik, timersoqatigiiffinnut tapiissutinik, 

peqqumaasivimmut pisinermik peqquteqarpoq. 

Maniitsumi ingerlatsinermi aningaasartuutit 

2025-mi maajimi Sisimiuni ingerlatsinermut aningaasartuutit 21,3 mio. koruuniupput, ukioq kingulleq 

piffissap taamaalineranut sanilliullugu 1,5 mio koruuninik appariaateqarluni. 

 

Atuinermut procenti 112,21 procentimiippoq. 

 
 

Sisimiuni ingerlatsinermi aningaasartuutit 

Innersuussut: 

 

Ilinniartitaanermut immikkoortortap Ilinniartitaanermut ataatsimiititaliamut innersuussutigivaa: 

 

Ilinniartitaanermut immikkoortortamut 2025-mi maajimut aningaasaqarnermut nalunaarusiaq 

akuersissutigineqassasoq. 

 

 

 

Aalajangiineq: 

Ilinniartitaanermut Ataatsimiititaliamiit aningaasartuutit Akuersissutigineqarput 

 

Ilanngussat: 

Imm. 4.1 Atuarfiup siulersuisuinik qinersineq 2025 

Journal nr. 01.04.01 

 

Tunuliaqutaq 

 

Ukiut sisamakkaarlugit ukiumi kommunalbestyrelsimut qinigaaffiusumi atuarfiup siulersuisuinut 

qinersisoqartarpoq. 

Taamaattumillu 2025-mi kommunimi nunaqarfinni illoqarfinnilu atuarfinni tamani 

qinersisoqartussanngorpoq. 

Nalunaarut naapertorlugu kommunalbestyrelsi (Ilinniartitaanermut ataatsimiititaliaq) kingusinnerpaamik 31. 

juli 2025 tulliuttunik aalajangiinissamut akisussaasuuvoq: 

1. Qinersinissamut piffissaliussatut pilersaarut 

2. Qinersinermi siulersuisunik toqqaaneq 

3. Atuarfimmi siulersuisuni immaqa pingasuinnarnik ilaasortaqarsinnaanermik aalajangiineq. 

 

Maleruagassatut tunngavigisat 

Inatsisartut inatsisaat: § 45, imm. 8 angajoqqaat ilaasortaatitaannik atuarfiup siulersuisuinut qinersisarneq 
pillugu. 
 

Atuarfimmi atuarfiup siulersuisuini angajoqqaat ilaasortaatitassaannik qinersineq pillugu 

Namminersornerullutik Oqartussat nalunaarutaat 12. april 2005-imeersoq 

 

Meeqqat atuarfiinik ingerlatsinermut Qeqqata Kommuniata ileqqoreqqusaa 

 

Pissutsit atuuttut 

Ad 1) Piffissaliussatut pilersaarut 

Oqaluuserisassamut ilanngussat tulleriiaartumik takussutissatut ilusilikkamik piffissaliussatut 

pilersaarummik, atuarfimmi siulersuisunut qinersinermut periutsimik allaaserinnittumik imaqarpoq. 

Nalunaarusiami piffissaliussat aallaavigalugit aammalu 2025-mut ullorsiutinut attuumassuteqarluni 

takussutissaq suliaavoq. Piffissaliussap iluani atuarfimmit ullut allat kissatigineqarpata tamanna 

akuersaarneqarsinnaavoq. 

Piffissaliussanut pilersaarut qinersinissamut periusissiaq malillugu atuarfiup pisortaa pilersaarusiornissamut 

atortussarissavaa. 

 

Ad 2) Siulersuisuni qinigaasimasuni kommunalbestyrelsimit ilaasortaq 

Atuarfinni siulersuisutut qinigaasimasunut kommunalbestyrelsimit (ilinniartitaanermut ataatsimiititaliaq) 

ilaasortassanik toqqaasoqassaaq: 

 

Atuarfik   Siulersuisutut qinigaasinasunut kommunalbestyrelsimit ilaasortaq, 

ateq: 

1) 707 Atuarfik Kilaaseeraq 
2) 801 Minngortuunnguup Atuarfia 
3) 802 Nalunnguarfiup Atuarfia 
4) 709 Napasup Atuarfia 
5) 710 Atammiup Atuarfia 
6) 711 Kangaamiut Atuarfiat 
7) 803 Itillip Atuarfia 
8) 804 Sarfannguup Atuarfia 
9) 806 Qinnguata Atuarfia 

Ad 3) Atuarfimmi siulersuisuni immaqa pingasuinnarnik ilaasortaqarsinnaanermik aalajangiineq 

 

Qeqqata Kommunianut aqutsinermut ileqqoreqqusat tulliuttutigut siulersuisut katitigaanerinik 

sinaakkusiivoq: 
 
§.3. 
Atuarfinni tulliuttuni atuarfinni siulersuisut angajoqqaat ilaasortaatitaannik tallimanik, ilinniartitsisut 
ilaasortaatitaannik marlunnik aammalu atuartut ilaasortaatitaannik marlunnik ilaasortaqarpoq: 
1) 707 Atuarfik Kilaaseeraq 
2) 801 Minngortuunnguup Atuarfia (Kommunimi atuarfik qitiusoq) 
3) 802 Nalunnguarfiup Atuarfia 5 
 
Imm. 2. 
Atuarfinni tulliuttuni atuarfinni siulersuisut angajoqqaat ilaasortaatitaannik pingasunik, ilinniartitsisut 
ilaasortaatitaannik ataatsimik aammalu atuartut ilaasortaatitaannik ataatsimik ilaasortaqarput: 
4) 709 Napasup Atuarfia 
5) 710 Atammiup Atuarfia 
6) 711 Kangaamiut Atuarfiat 
7) 803 Itillip Atuarfia 
8) 804 Sarfannguup Atuarfia 
9) 806 Qinnguata Atuarfia 
 

 

Atuilluartuunissakkut kingunerisinnaasai 

 

Atuarfiup siulersuisuinik qinersineq qanimut inuiaqatigiinni tamat oqartussaaqataaneranik ingerlatsineruvoq 

aammalu tamat akisussaaqataanerannut tunngassuteqarluni meeqqat ilikkagaqarnissaannik 

atugarissaarnerinillu tunngasunik pisortat angajoqqaaqatigiillu akornanni avitseqatigiissutigineqartarput. 

Atuartut atuarfiullu ulluinnaanut peqataallutik akisussaassusermillu tigusisuullutik angajoqqaaqatigiit 

atuarfimmik pitsaanerpaamik pilersitsinissamut najukkamik akisussaassuseqartumik akuutitsinissamut 

qulakkeerisuuvoq. 

 

 

Aningaasaqarnikkut allaffissornikkullu kingunerisinnaasai  

 

Soqanngilaq 

 

 

Allaffeqarfiup naliinnera 

 

Allaffeqarfiup nalillinerivaa, najukkami tamat oqartussaassuseqarnerata ingerlanneqarnissaanut 

ilutigitillugulu kommunimi aaqqissuussani politikkikkullu allani inuinnaat naalakkersuisooqataanerannut 

qulakkeerissalluni, tassannga oqaloqatigiinnikkut innuttaasut nipaat saqqummissallutik. Taamaattumik 

atuarfiup siulersuisuinik qinersinermik ingerlatsinissamut periusissatut pilersaarummik eqqortumik 

aalajangersaanissat pingaaruteqarpoq. 

Innersuussut 

 

Ilinniartitaanermut ataatsimiititaliamut suliaq akuerisassanngorlugu saqqummiunneqassaaq: 

- Piffissaliussanut pilersaarut akuersissutigineqassasoq 

- Qeqqata Kommuniani atuarfinni qulingiluaasuni tamani politikkikkut ilaasortaatitassamik ataatsimik 

toqqaasoqassasoq. 

- Atuarfimmi siulersuisuni ilaasortat amerlassusaat, allanik atuuttoqanngippat aqutsinermut 

ileqqorequsami §3-mi aalajangersarneqassaaq. 

 

 

 

Aalajangiineq 

Innersuussutigineqartut akuersissutigineqarput 

 

Ilanngussaq 

1. Atuarfimmi siulersuisunut qinersineq 2025 - PIFFISSANUT PILERSAARUT - tulleriissaakkamik 

takussutissiaq. 

Imm. 4.2 Meeqqanut inuusuttunullu akimortumik suleqatigiinneq tunngavigalugu 

ataatsimoorussamik licens-imik pisinissamut qinnuteqaat. 

Journal nr.02.25.07 

 

Tunuliaqutaq 

Meeqqanut inuusuttunullu tunngatillugu siusissukkut paasiniaasarnerup aammalu suliat akimorlugit 

iliuuseqarnerup nukittorsarnissaa siunertaralugu, Meeqqeriveqarfiup, atuarfeqarfiup Atugarissaarnermut 

immikkoortortallu Hjernen&Hjertet digitalimik atortorissaarutip atuutilersinneqarnissaa kissaatigaat. 

Danmarkimi kommunini 98-iusuni 93-init Hjernen&Hjertet atorneqalereernikuuvoq, tassanilu pisortaqarfiit 

akimorlugit paasissutissanik katersinissamut, ernumaatinik tulleriissaarinissamik aammalu ilisimasanik 

avitseqatigiinnissamik qulakkeerinissamut sunniuteqarluartuusoq paasineqarsimalluni. 

 

Kalaallit Nunaanni Avannaata Kommuniani atorneqalereersimavoq misilittakkallu pitsaasuusimallutik. 

Ullumikkut Qeqqata Kommunianit TOPI (Tidlig Opsporing og Indsats) pappiliatut isuganeqartartoq 

atugaraa. Hjernen&Hjertet aqqutigalugu digitaliseeriineq suleriaatsimik pitsanngorsaassaaq aammalu sulisut 

taarserarneriniluunniit ingerlajuarnissamik nukittorsaassalluni. 

 

Maleruagassatigut tunngavissaq 

Qeqqata Kommuniani digitalinngorsaanissamut periusissiaq 

 

Inunnut paasissutissanik suliaqarnermut inatsit (GDPR) 

 

Hjernen&Hjertet/imik isumaqatigiissuteqarneq, paasissutissanik suliaqarnermut isumaqatigiissut kiisalu 

nuna isumaqatigiissutip avataaniittumut nuussinermut nalunaaruteqarneq ilanngullugit 

 

Inatsisartut inatsisaat nr. 62, 20 november 2023-meersoq 

 

Pissutsit atuuttut 

Meeqqanik immikkut pisariaqartitsisunik paasinninnissamut TOPI ukiut 1,5 tikillugit siuartitsisinnaasoq 

paasineqarnikuuvoq. Hjernen&Hjertet atuutilersinneqarneratigut periuseq tamanna digitaliseererneqassaaq 

paasissutissallu ataavartumik katersorneqalissallutik aammalu suliamik ilisimannittunut 

attuumassuteqartunit atorneqariaannanngussapput. 

 

Siusissukkut iliuuseqarnissammut systemi iluaqutaassaaq, sukkanerusumik ataqatigiissaartumillu 

iliuuseqarnissamik periarfissiissalluni aammalu ullukkut neqeroorutit atuarfiillu akornanni meeqqat 

atugarissaarnerinik aaqqissuussaalluartumik ilisimasanik ingerlatitseqqiinissamik qulakkeerinnissaaq. 

Tamatuma saniatigut allaatigisanik, naliliinernik aammalu TOPI-eqitsisinik digitalimik ilanngussinissamut 

periarfissaqarpoq. 

 

Hjernen&Hjertet-imik suleqateqarnermi pitsaasumik atuutilersitsinerup qulakkeerneqarnissaanut 

aaqqissuussaanikkut tulleriiaarnermik, atuisunik pikkorissaanermik ikiorsiinermillu inissiinissamik 

kinguneqassaaq. Suliatigut avitseqatigiinnikkut atuutilersitsisoqarnissaa Kalaallit Nunaanni 

Isumaginninnermut Aqutsisoqarfimmit kissaatigineqarnera nalunaarutigineqarpoq. 

Nalunaarutiginninnerit oqartussallu suleqatigiinnerat 

Meeqqap atugarissaarneranik ernumasoqalersillugu suliamik ilisimannittut - soorlu ilinniartitsisut, 

perorsaasut peqqissaasullu - isumaginninnermut oqartussanut nalunaarutiginnittussaatitaapput. Ullumikkut 

tamanna pappilianik immersuinikkut ingerlanneqakkajuppoq, taamaalillunilu ingerlatsiviit akornanni 

paasissutissat pingaaruteqarluinnartut avitseqatigiissutiginiarnerini kinguarsaataasinnaasarlutik. 

 

Malinnaanerit naliliinerillu attuumassuteqartut nalunaarsorneqarlutik aammalu tulleriissaartumik 

isumannaatsumillu avitseqatigiissutaasinnaallutik Hjernen&Hjertet-ikkut kommuni ataatsimoorussamik 

digitaliusumik atortussaqalissaaq. Ima isumaqarpoq, systemimi pigineqareersutigut allagaatinit 

toqqaannartumik tunngaveqartumik nalunaarutiginnittoqarsinnaasoq - ass. note-t, immikkoortut 

ukkatariffigisat imaluunniit TOPI-eqitsit – erngertumillu oqartussaasunut ingerlateqqinneqarsinnaalluni. 

 

Systemitiguttaaq suliamik ilisimasaqartunit arlalinnit meeqqamut ingerlatsinermik malinnaasoqarsinnaavoq 

aammalu ulluunerani neqeroorutip, atuarfiup peqqinnerlu akimorlugit iliuusinik ataqatigiissaarisoqarluni. 

Meeqqamut eqqortumik angusaqarniartumillu tapersersuinissasmik qulakkeerinissamut tamanna 

pingaaruteqarpoq aammalu assigiimmik ilisimasaqartumik ataatsimoorussamillu sammiveqartumik 

ingerlatsisut attuumassuteqartut tamarmik iliuuseqarsinnaalissallutik - meeqqamut pitsaanerpaamik 

tunngavik naapertorlugu. 

 

Hjernen&Hjertet-itut digitalikkut atortoq uppernarsaatinik, attaveqaqatigiinnernik aammalu 

nalunaarutiginnissutinik malitseqartitsinernut nukittorsaataassaaq, aammalu suliat akimorlugit 

suleqatigiinnermi qitiusumik atortuussalluni. 

 

Aningaasaqarnikkut allaffissornikkullu kingunerisinnaasai  

Hjernen&Hjertet-imik atuutilersitsineq akuersissummut aammalu ilinniartitsinermut systemimillu 

inissiinermut atatillugu ilanngussaasinnaasunut attuumassuteqartunut aningaasartuutitaqarsinnaalluni. 

Tunngaviusumik akuersissummut akigititami pingaarnertut sullissinermut (systemitigut atortulersuut, 

immikkoortut ukkataqarfiit, note-t aammalu ikaarsaarnermi nassuiaatit) kiisalu TOPI-modul-imut 

atuisinnaatitsivoq, taannalu peqqissaasunit, ulluunerani neqeroorutinit atuarfeqarfinniillu akimortumik 

atorneqarsinnaalluni. 

 

Aningaasaqarnikkut naliliineq: 

2025-mi juulimi akuersissut aallartillugu, ukiumi siullermi aningaasartuutit akitsuutit ilanngaatigalugit 

94.000 koruuniussapput. Atuutilersitsinermittaaq ilitsersorneqarnissaq aammalu paasissutissanik 

immiussuinissaq ilanngunneqarsinnaavoq. Systemip eqqortumik sunniuteqarluartumillu atornissaa 

qulakkeerniarlugu naapilluni imaluunniit nittartakkakkut ilinniartitsinissamut aningaasanik 

immikkoortitsisoqarnissaa innersuussutigineqarpoq. 

 

Ukiumi aallartisarfiusumi (naapilluni ilinniartitsineq paasissutissanillu immiussuineq ilanngullugit) 

aningaasartuutit katillugit, akitsuutit ilanngaatigereerlugit, 100.000 koruunit tikillugit 

annertussuseqarsinnaavoq. (Takuuk akitigut ilanngussaq 1) 

Meeqqanut inuusuttunullu immikkoortortap iluani digitaliseeriinermut ineriartortitsinermullu kommunip 

aningaasaateqarfianit aningaasaliissut matussuserneqassasoq siunnersuutigineqarpoq, aamma pingasunut 

agguarneqarsinnaavoq soorlu atuarfeqarfik, inunnik isumaginnittoqarfik aammalu meeqqeriveqarfiit 

akiliutigisinnaanngorlunikku. Tulliuttutigut siunissami iluanaarutissatut naatsorsuutigineqartut: 

- Paasissutissanik systemilersuinikkut piffissamik sipaaruteqarneq 

- Siusinnerusukkut paasisaqarneq aammalu ilaqutariinnut immikkoortumi suliat oqimaatsut ikinnerusut 

- Sulisut suliffeqarfiillu akimorlugit suliatigut pitsaassutsip ingerlajuanerisalu annertusinerat 

 

 

Atuilluartuunissakkut kingunerisinnaasai 

Paasiniaanerit iliuusillu digitaliseererneri suliatigut naammassisaqarnikkullu nukittorsaassaaq, ilutigitillugu 

pappialanik atuineq annikillisinneqassalluni. Tamatuma saniatigut perorsaanikkut sulinermi pitsaassutip 

ingerlajuarnissallu qaffasissuunissaanik systemi qulakkeerinnissalluni siunissami oqimaannerusumik 

sullissinermik pisariaqartitsinermik annikilliliisussaq. 

 

 

Allaffeqarfiup naliinnera 

Allaffeqarfik naliliivoq, Hjernen&Hjertet-op atuutilersinneratigut suliatigut allaffissornikkullu annertuumik 

iluanaarutitaqassasoq. Systemi siusinnerusukkut paasinninnermik nukittorsaassaaq, uppernarsaasiornermik 

qulakkeerinnissaaq aammalu suliat akimorlugit ataqatigiissaarinermik pitsanngorsaassalluni. Tamatuma 

saniatigut suliffeqarfiit akornanni ikaarsaarnermik oqilisaassaaq aammalu meeraq pillugu paasissutissanik 

avitseqatigiinnermik qulakkeerinnissalluni - suliamik ilisimasalinnut meeqqanullu iluaqutaasussamik. 

Innersuussut 

Allaffeqarfiup innersuussutigaa: 

Ukiunik pingasunik sivisussusilimmik Hjernen&Hjertet-imik 10 procentimik neqeroorutitalimmik 

akuersissummik isumaqatigiittoqassaaq, tamannalu ukiumut siunertamut 100.000 koruuninik aningaasanik 

atuinissamut atuarfeqarfiit, inunnik isumaginnittoqarfik aammalu meeqqeriveqarfiit agguarlugit 

akiliutigissagaat ukiut tamaasa. 

Atuutilersitsinermik malitseqartitsinermillu akisussaasuusussamik pilersaarusiornermut suleqatigiinnik 

pilersitsisoqassaaq. 

Suliaq Aningaasaqarnermut Ataatsimiititaliamut Kommunalbestyrelsimullu inaarutaasumik 

akuerisassanngorlugu ingerlateqqinneqassasoq. 

 

 

Aalajangiineq 

Ilinniartitaanermut Ataatsimiititaliap ilaasortai innersuussutigineqartut akuersissutigivaat. KB’imut 

ingerlateqqissaaq. 

 

 
 

Ilanngussaq 
1. Akigititat 

Imm. 4.3 Angajoqqaanik akuutitsinerpaalluni 2024/2025-mi ukiumi klassitsialak 

Journal nr. 51.02.00 

 

 

Tunuliaqutaq 

Qeqqata Kommuniani meeqqat atuarfiini ukiut tamaasa maligassiuisunut kajumissaatinillu 

tunniussisoqartarpoq, tamannalu tunngavigalugu allaffeqarfiup illoqarfinni nunaqarfinnilu atuarfiit tamaasa 

aperinikuuai klassimik annertunerpaamik angajoqqqaanik akuutitsisumik innersuussummik 

suliaqarsinnaanersut. 

 

Maleruagassatigut tunngavissaq 

Ataatsimiitsitalimi siulittaasup aalajangigaani maligassiuisunut aammalu kajumissaasiinikkut meeqqat 

atuarfiini akissarsitsitsisarneq; 15.juni 2018-imeersoq  

 

Pissutsit atuuttut 

Allaffeqarfik atuarfinnit pingasunit angajoqqaanik akuutitsinerpaamik ukiup klassiatut katillugit arfinilinnik 

innersuussutitalinnik atuarfinnit pingasunit uterfigineqarnikuuvoq. Apeqqutit tullinnguuttut pingasut 

apeqqutigineqarnikuupput: 

 

• Ilissi atuarfissinni klassi sorleq angajoqqaanik akuutitsisuuva? 

• Angajoqqaat qanoq akuutigippat? 

• Klassi innersuunneqartoq sooq 25.000 koruuninik akissarsissava? 

 

Atuarfik kilaaseeraq 

Atuarfik Kilaaseeqqap klassi ataaseq innersuunnikuuaa: 

 

7.B: 

Atuarfik Kilaaseeqqap Maniitsuminngaaniit klassi ataaseq innersuunnikuaa. Taakku angajoqqaanik 

akuutitsinerpaamik ukiup klassiatut 7.B ajugaatikkusuppaat. Taakku isumaqarput 7.B-nut angajoqqaajusut 

klassimi meeqqaminnut tunngatillugu suliniutini tapersersuilluartuusut. Taakku isumaqarput 

maluginiagassaalluartoq, angajoqqaat akisussaaffimmik tigusillutik siumut isiginnikkusullutik 

ilinniartisisunik suleqateqarusuttut.  

Taakku klassi 25.000 koruuninik akissarsitikkusuppaat, taamaalillutik klassitut qilanaarutigisinnaasaminnik 

anguniagassamik nassaarniassammata aammalu sapinngisannguaminnik klassitut ataatsimoornertik 

nukittorsarlugu aallartissinnaaniassammata ilaatigut paasisassarsiorlutik angalanissaminnut katersuiniarlutik. 

 

Minngortuunnguup Atuarfia 

Minngortuunnguup Atuarfiata klassit tullinnguuttut marluk innersuunnikuuai: 

 

4.B: 

Ilinniartitisisunit 19-nik atsiorneqartumik Minngortuunngup Atuarfiani 4.B-mut ilisimannilluartuusut 

angajoqqaanik akuutsitsinerpaalluni ukiup klassiatut ajugaasinneqarnissaannut klassi innersuuppaat. 

4.B klassiuvoq anguniagarpassualik aammalu ukioq atuarfiusoq una klassi atuartitsinerup ilaatigut 

pinngortitamik ukkassilluartuusoq. Tassani pinngortitami timiminnik atuisinnaanissartik ilinniarnikuuaat. 

Ilaatigut aqisseq uumasoq ilikkagaqarfigerusullugu samminikuuaat, tamatumani ilinniartitsisoq 

angajoqqaanik pitsaasumik suleqateqarluni aqissiliarnissaq pillugu pitsaasumik pilersaarusiornikkut 

piviusunngortsitsinikuulluni. Oqaluttualiornissamut aammalu qulequttarsuarnik suliaqarnissamut 4.B 

pinngortitaq isumassarsiorfittut atorluarpaat. 

Klassimi angajoqqaat suleqatigiinnerat assigiinngitsunik qaffasissuseqarpoq, 4.B-mi ilinniartitsisoq 

isumaqarpoq, 4.B-mi angajoqqqaat annertuumik suleqatiginnissuseqartut, ingammik atortut atorlugit atuartut 

ilinniagaqarnissaannut anguniagaqarpata, ilinniartitsisoq isumaqarpoq, Lego eqqarsarluarnartuusut aammalu 

ingammik atuartitsissummut Matematikkimut isumaqalersitsisartut. Aammalu ilinniartitsisoq angajoqqaanik 

suleqateqarluni klassimut Legorpassarnik atuartitsinermi pisuni assigiinngitsuni 4.B atorluartagaannik 

pissarsinikuuvoq.  

Klassi ilaatigut nuna tamakkerlugu agguaqatigiissitsinermi alloriarfinni misilitsinneq kingullermi 

malunnaatilinnik qaffasinnerpaatut inissilluni angusaqarnikuuvoq. Ilinniartitsisullu isumaqarput, 

angajoqqaanik pitsaasumik suleqateqarneq klassip ingerlalluarneranut tunngaviit ilagigaat. Klassi taanna 

ukiut sisamat ingerlaneranni angajoqqaanik paasinnittuusunik, tapersersuisuusunik, kaammattuisuusunik, 

ujartuisuusunik suleqatiginnikkusuttunillu peqarnikuuvoq. 

4.B paasisassarsiorlutik angalanissaminnut aningaasanik katersipput. 

 

Atuarfik Qilalugaq: 

Meeqqat immikkut pisariaqartitsisut ersinngitsumik innarluutillit Atuarfik Qilakukkami atuartarput. Atuartut 

ilinniartitsisunik peqateqarlutik ukiuni arlalinni paasisassarsiorlutik angalanissaminnut katersinikuupput 

aammalu piffissami kingullermi katersat naammanngimmata angajoqqaajusut ataatsimoorlutik 

iluatsilluartumik akulerunnikupput.  

Atuarfik Qilakkumami angajoqqaat aningaasanik katersinermut ikiuunnikuupput. Ilaatigut umiarsualivimmi 

usingiaanikuupput, bingomik bankomillu aaqqissuussinikuullutik aammalu ilinniartitsisunik suleqateqarlutik 

bingomik bankomillu aaqqissussinermut eqqugassanut aningaasaliisinnaasunik nassaarnikuullutik. 

Aammattaaq biilinik asaasarnikuupput, namminneerlutik iverusiaminnik, assassukkaminnik namminerlu 

pisiarinikuusaminnut namminneerlutik eqqugassatigut tunniussaqarnikuullutik.  Aammalu angajoqqaanit, 

ilinniartitsisunik atuartullu akuunerminnik annertuumik ikiorneqarlutik piffissami 2025-mi maajip 19-ianniit 

29-ata tungaanut atuartut paasisassarsiorlutik angalanikuupput. 

Piffissap ingerlaneranni Atuarfik Qilalukkami angajoqqaat ikinngutigiillualernikuupput meeqqaminnillu 

tapersersuinerulerlutik. 

Atuarfik Qilalukkami angajoqqaat sinnerlugit Birgithe Lynge Atuarfik Qilalugaq angajoqqaanik 

akuutitsinerpaatut ukiup klassiatut ajugaatinneqarnissaannik innersuussummik nassiussaqarnikuuvoq. 

Aningaasat atuartuutimik siunertaannut pitsaasunut atorsinnaaniassammata katerseqqinnissamut 

atorusuppaat, immaqa nunamut allamut paasisassarsiorluni angalaqqinnermut. 

 

 

Nalunnguarfiup Atuarfia 

Nalunnguarfiup Atuarfia klassinik tullinnguuttunik pingasunik innersuussinikuuvoq: 

 

5.E 

Nalunngurfiup Atuarfiata 5.E ukiup klassiatut innersuunnikuuaa. Taakku isumaqarput, 5.E klassiusoq 

assigiinngisitaartunut inissaqartitsisoq, tamatumani atuartut ulluinnarni imminnut ikioqatigiittarlutik. 

Aammalu qinngasaarisoqarsimagaangat arlaalluunniit annersitsisimagaangat, imminnut 

tapersersoqatigiittarput ilinniartitsisumullu oqaluttuartarlutik. 5.E Klassiuvoq imminut paarisoq 

tatigeqatigiiffiusorlu. Atuartitsinermi sammisat qaqinneqartunut atuartut eqqartuillaqqissuupput aammalu 

atuartitsissutini assigiinngitsuni ikioqatigiillaqqissuullutik. 5.E klassiuvoq qaqutigut 

isumaqatigiinngiffeqartartoq. 

 

6.D: 

6.D-mi angajoqqaat ilaata Nalunnguarfiup Atuarfianeersoq 6.D ukiup klassiatut innersuunnikuuaa. 

Ilaqutaasut tamarmik ataatsimoorfigisaannik klassi eqeersimaartuusoq aammalu klassi 

suliniuteqallaqqissuusutut allaaseralugu. 

6.D naleqartitaminni aalasarneq pinngortitarlu atugassatut pingaarutilittut ilanngunnikuuaat. 

Klassi pitsaasumik ataatsimoorfeqarpoq, tassani ilaqutariissuartut qaammatit tamaasa ataasiarlutik 

pingasoriarlutilluunniit katersuuttarlutik unnukkorsioqatigiillutillu. Taamaatut katersuukkaangamik, 

namminneerlutik nerisassanik imigassanillu nassartarput aammalu sammisassanik suliaqartarlutik, tassani 

meeqqat, angajoqqaat aamma aanakkut aataakkullu ilaatigut peqataasarput. 

6.D-mi atuartumut ataatsimut angajoqqaajusoq isumaqarpoq, klassi peqqinnartuullunilu eqeersimaartuusoq, 

Frankrigimut Japanimulluunniit paasisassarsiorlutik angalanissaminnut aningaasanik katersiffiusoq. 

Aammalu klassi angajoqqaanik akuutitsinerpaajusutut Ukiup klassiatut toqqarneqassappat, 

paasisassarsiorlutik angalanissaminnut aningaasat illuartinniarpaat. 

  

H.6: 

Nalunnguarfiup Atuarfiata H.6 ukiup klassiatut innersuunnikuuaa. Arlalinnik pitsaasunik 

tunngavilersuuteqarlutik. 

H.6 piffissaq eqqorlugu takkuttarnissamut pikkorinnerulernikuupput, ulluni amerlanerusuni atuartut 

tamarmik taquartalernikuupput. H.6 ikinngutigiillaqqissuupput aammalu suleqatigiinnissamut 

tusarnaarnissamullu pikkorissuullutik. Klassip naleqartitatik malitsinnissaannut pikkorissuuvoq atuartutullu 

akisussaaffimmik tigusinissamut pikkorissuullutik. Klassimi arlaqarnerusut oqaasissaqartillutik 

oqarnissamut pikkorinnerulernikuupput. 

Tamakku saniatigut atuartut angajoqqaavinik akisussaasuusunilluunniit pitsaasumik suleqatigiittoqarpoq. 

Klasselæriusup klassi pitsaasumik holdetut aammalu ukiup klassiatut toqqarneqartariaqaraluarneranik 

innersuunnikuuaa. 

 

Atuilluartuunissakkut kingunerisinnaasai 

Una kajumissaasiineq atuarfiup - angerlarsimaffiup akornanni suleqatigiinneq orniginarnerulersissavaa. 

Taanna atuartut angajoqqaat meeqqami atuarnerannut pitsaasumik iliuuseqartut ilisimagunikku 

atuarfimminni ingerlalluarnissaannut aalajangiisuusinnaavoq. Angajoqqaat amerlanerusut pitsaasumik 

akuuneratigut meeqqat amerlanerusut atuarfimmi ingerlalluarnerullutillu angusarissaarnerulernissaannut 

aqqutissiuusseqataasinnaammat. 

 

Aningaasaqarnikkut allaffissornikkullu kingunerisinnaasai  

`Angajoqqaanik akuutitsinerpaalluni ukiup klassia`-tut ajugaasoq 25.000 koruuninik akissarsissaaq. 

Akissarsiassat kommunimit akilerneqasssapput aammalu kajumissaasiineq sumut tunngassuteqarneranik 

allassimasumik sisbank@qeqqata.gl GLN 5790002581731 atuarfimmik ingerlatsineq-mut (ilanngussaq) 

aningaasartuutissanut immersukkamik nassiussisoqassaaq. 

Akissarsiaritinneqartut tamarmik ataatsimoorussatut atuiffimmi 571030200-0302010000-010500-

122130100 allanneqassapput akissarsiassaq illoqarfimmut/nunaqarfimmut sorlermut tunniunneqarnissaanik 

sumiiffittut kodelerlugu. 

 

Allaffeqarfiup naliinnera 

Kommunimi tamarmiusumi angajoqaanik akuutitsinerpaamik ukiup klassianut atuarfinni pisortat, atuarfinni 

aqutsisut uanilu pisumi angajoqqaat ilaat innersuussutinik allaffeqarfimmut nassiussaqarput, taakku 

kingusinnerusukkut Ataatsimiititaliami siulittaasumut Borgmesterimullu ajugaasunik 

toqqaajumaartussaasunut aammalu ukiumi atuarfiusumi ullormi atuarfiusumi kingullermi akissarsiassanik 

tunniussinermik ingerlatsiumaartussanut nassiunneqassapput. 

 

Innersuussut 

Suliaq Ilinniartitaanermut ataatsimiititaliamut, Borgmesterimut aammalu Ataatsimiititaliami siulittaasumut 

kingusinnerusukkut klassi sorleq aningaasanngorlugit akissarsitinneqartussatut aammalu `Angajoqqaanik 

akuutitsinerpaamik ukiup klassia`-tut toqqarneqassanersoq aalajangiisuujumaartussanut 

saqqummiunneqarpoq. 

 

Aalajangiineq 

Amerlanerussutillit 6.D qinerpaat. Innersuunneqartut tamarmik qujaffiginissaat ataatsimiititaliamiit 

piumasarineqarpoq. 

Ilanngussaq 

2. Atuarfiit pisortaannut allagaq_Brev til skolelederne 14.maj 2025 

3. kal_AK 7.B Angajoqqaanik suleqateqarneq 

4. kal_MA 4.b Angajoqqaanik suleqateqarneq 

5. kal_MA Atuarfik Qilalugaq 

6. dk_NA indstilling til årets klasse 2025 

7. kal_NA 6.D Angajoqqaanik suleqateqarneq 

8. Udgiftsordre skabelon 

9. kal_meeqqat atuarfianni maligassiuisut kajumissaatitullu akissarsiassat juni 2018 

Imm. 6.1 Qeqqata Kommuniani maj-ip 2025 naanerani suliffissaaleqineq pillugu 

paasissutissiissut  
 

Journal nr. 65.15.00  

 

Tunuliaqutaq  

Ilinniartitaanermi ataatsimiititaliap kissaatigivaa, Qeqqata Kommuniani suliffissaaleqineq 

malinnaaffigerusullugu tassungalu atatillugu aalajangerpoq, suliffissaaleqinermi kisitsisit ataatsimiititaliap 

ataatsimiinnerani paasissutissiissutitut ilaajuaannalissasut.  

 

Maleruagassatigut tunngavissat  

• Suliffissanut ilitsersuisarnernut pikkorissaqqinnernullu qitiusumik ingerlatsiviit pillugit Inatsisartut 

inatsisaat nr. 28 decemberip 9-ani 2015-imeersoq.  

• Majorianik ingerlatsinermi naammassisassanut isumaqatigiissut pillugu Namminersorlutik 

Oqartussat Qeqqatalu Kommuniani isumaqatigiissut  

• Kommunit aqunneqarnerat pillugu Inatsisartut inatsisaat nr. 29 novemberip 17-ani 2017-meersoq  

• Suliffissarsiorneq pillugu Inatsisartut peqqussutaat nr. 5 junip 8-ani 2014-meersoq  

 

Pissutsit atuuttut  

Ataatsimiititaliap kissaateqarnikuunera tunngavigalugu, Qeqqata Kommuniani suliffissarsiortut 

nalunaarsorneqartarnerata kisitsisitai, ataatsimiinnermi qaammatit tamaasa paasissutissiissutigalugit 

saqqummiunneqartassapput.  

 

Kingullermi ataatsimiititaliap 10. Maj 2025 ataatsimiinnissanut, Qeqqata Kommuniani suliffissarsiortut 

kisitsisitaat 2025-imi februarimut tunngasut saqqummiunneqarput, kisitsisillu suliffissaaleqisut Qeqqata 

Kommunia tamaat isigalugu katillugu 230-lutik.  

Matumani paasissutissiissummi suliffissarsiortut kisitsisitaai majip 2025-ip naaneranut tunngasuupput, 

Qeqqata Kommunia tamaat isigalugu katillugit 139-lutik, februarip qaammataanut sanilliullugu 91-nik 

ikilisimallutik.  

 

Suliffissarsiortutut nalunaarsortittut aallaavigalugit suliffissaaleqinerup nikerarnera malinnaaffigineqarpoq, 

suliamilu matumani maj 2025-ip qaammataanni nalunaarsukkat eqitsimmi saqqummiunneqarput, 

tamatumani 2024-imi piffissap taamaalinerani suliffissarsiorlutik nalunaarsortissimasut kisitsisitaannut 

sanillersuullugit takussutissiarineqarlutik.  

 

Eqitsit 1 – Suliffissarsiortut maj 2024-imi 2025-imilu: 
 maj 2024 Maj 2025 Diff. 

Sisimiut 106 71 -35 

Kangerlussuaq 0 0 0 

Itilleq 12 15 +3 

Sarfannguit 2 6 +4 

Maniitsoq 60 33 -27 

Kangaamiut 5 11 +6 

Napasoq 3 2 -1 

Atammik 6 1 -5 

Katillugu 194 139 -55 

Procentinngorlugit agguataarnerit  2,98% 2,18%  
Innuttaasut sulisinnaasut 6.501 6.364  

Eqitsit 2 - Suliffissarsiortut matchgruppenut agguataarnerat:  

 Sisimiut aamma nunaqarfiit Maniitsoq aamma nunaqarfiit 

 Arnat /Kvinder Angutit/Mænd Arnat /Kvinder Angutit/Mænd 

M1 M2 M3 M1 M2 M3 M1 M2 M3 M1 M2 M3 

Maj 2025 44 1 0 44 1 2 17 1 0 21 7 1 

Innuttaasut suliffissarsiortutut nalunaarsortinniarlutik saaffiginnittut nalilersuinermi matchgruppenut 

agguataarneqartarput. maj 2025-imi nalunaarsorneqartut aallaavigalugit, matchgruppeni suiaassutsit 

najoqqutaralugit Maniitsumi nunaqarfiinilu kiisalu Sisimiuni nunaqarfiinilu kisitsisit qulaani eqitsimmi 

takusassiarineqarput 

 

Sisimiuni iliuusissanik pilersaarutit martsimi 19-it, aprilimi 5-t kiiaslu majimi 17-it sananeqarput. 

Sisimiunilu aqqutissiusinermut kajumissarinermullu pikkorissanerit martsi majimilu ingerlanneqarput, 

martsimi peqataasut 15-it majimi 17-it. 

 

Maniitsumi iliuusissanik pilersaarutit martsmiit maj-i ilangullugu sanasoqangilaq. 

 

Eqitsit 3 – Piginnaanngorsartut, flexjobertut allatulluunniit sulisinneqartut: 
 Piginnaanngorsarneq Flexjob Suliffimmik 

misiliineq 

Qulaajaaneq/vm-

forløb 

Sisimiut 0 13 5 17 

Maniitsoq  1 1 0 0 

 

Qaammatip naanerini suliffeqarfinnut assigiinngitsunut suliffissarsiortunik innersuussinerit eqitsimmi ataani 

takusassiarineqarput.  

 

Eqitsit 4 – Suliffeqarfinnut suliffissaaleqisunik innersuussinerit 2025: 
Suliffinnut 

innersuussinerit 

Jan.  Feb. Ma

r. 

Apr.  Juuli Juni Juli Aug. Sept. Okt. Nov. Dec. 

Sisimiut 14 8 11 9 4        

Maniitsoq 20 14 16 18 5        

 

Aningaasaqarnikkut allaffissornikkullu kingunerisinnaasai 

Suliffissaaleqinerup aningaasatigut kingunerisinnaasaai tassaasinnaapput ilaqutariinnermi immikkoortortami 

pisortatigut ikiorsiissutinik tunniussisarneq aammalu majoriami suliffissarsiortunut ikiorsiissutinik 

tunniussisarneq. Taamaakkaluartoq suliffeqarfinnik suleqatigiinninnerup annertusarneqarnissaanik 

ukkassinerit suli ingerlanneqarput, innuttaasut suliffissarsiortutut nalunaarsortissimasut suliffinni 

sungiusartinneqartarnissaat aammalu piginnaanngorsartinneqartarnissaat annertunerulersinniarlugit 

taamaalilluni imminut pilersorsinnaaneq annertunerulersinniarlugu aammalu Qeqqata Kommuniani 

aningaasatigut kingunerisinnaasat eqqarsaatigalugu ikiorsiissutinik tunniusisarnerit minnerulersinniarlugu.  

Allaffeqarfiup naliliinera  

Allaffeqarfiup nalilerpaa suliffissaaleqinerup appartinniarnerani suliniutit ingerlanneqartut naammaginartut, 

taamaattorli pingaaruteqartoq, suliniutit ingerlannerini suliffeqqarfiit suleqatigilluarneqarnissaat. 

Taamaalilluni innersuunneqarpoq suliffissaaleqineq pillugu paasissutissiissut tusaatissatut tiguneqassasoq.  

 

Innersuussut  

Ilinniartitaanermi ataatsimiititaliamut innersuussutigineqarpoq, suliffissaaleqinerup maj 2025-ip naaneranut 

killiffia pillugu paasissutissiissut tusaatissatut tigoqqullugu. 

 

Aalajangiineq 

Tusaatissatut tiguneqarput. 

Ilanngussat  

1. Suliffissaaleqisunut kisitsisinik nalunaarsugaq, maj 2025-ip naaneranut atuuttoq 

2. matchgruppenut agguataarinerit maj 2025-ip naaneranut atuuttut. 

3. matchgruppenut agguataarinerit april 2025-ip naaneranut atuuttut. 

4. matchgruppenut agguataarinerit marts 2025-ip naaneranut atuuttut. 

5. Ilinniarnermut kisitsisinik nalunaarsugaq maj 2025-ip naaneranut atuuttut. 

6. Ilinniarnermut kisitsisinik nalunaarsugaq april 2025-ip naaneranut atuuttut. 

7. Ilinniarnermut kisitsisinik nalunaarsugaq marts 2025-ip naaneranut atuuttut. 

Imm. 6.2 Avataanit tikisitsilluni sulisussarsiornermik, marts, April aamma maj 

2025-imi qinnuteqaatinut tunngatillugu, ataatsimiititaliap siulittaasuanit 

aalajangiiffigineqartut pillugugit paasissutissiissut 

Journal nr. 67.01.03 
 

 

Tunuliaqutaq 

Suliami matumani paasissutissiissutitut saqqummiunneqarput, Qeqqata Kommuniani suliffeqarfinnit 

avataanit tikisitsilluni sulisussarsiornermut tunngatillugu qinnuteqaatit, ataatsimiitaliap siulittaasuanit marts, 

april aamma maj 2025-imi suliarineqarlutik aalajangiiffigineqartut.  

 

Maleruagassatigut tunngavissat  

• Kalaallit Nunaanni Suliffissarsiortut killilersimaarnissaat pillugu Namminersorlutik Oqartussat Nalunaarutaat 

nr 24, 26 september 1993-imeersoq. 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaat nr. 27, 30. oktobari 

1992-imeersoq. 

• Kalaallit Nunaanni Suliffissarsiortut killilersimaarnissaat pillugu inatsisartut inatsisaata allanngortinneqarnera 

pillugu Inatsisartut inatsisaat nr. 27, 9. december 2015-imeersoq (sulisitsisut jobportal-imik atuinerat). 

• Kalaallit Nunaannut suliffissarsiortut killilersimaarneqarnissaat pillugu Inatsisartut inatsisaata 

allanngortinneqarneranik Inatsisartut inatsisaat nr. 23, 28. november 2016-imeersoq (Atuuffia aamma 

ilinniakkat allat, nalunaarusiortarneq il.il.) 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaata allanngortinneqarnera 

pillugu Inatsisartut inatsisaat nr. 22, 13. november 2017-imeersoq (Aalajangiinissamut killigititat) 

 

Pissutsit atuuttut 

Majoriami qinnuteqaatinik tigusaqartoqartillugu suleriaatsimi pisarneq malillugu nivinngaavitsigut 

nittarsaanneqartarput kommuninilu tamani suliffissarsiuussisarfinnut nassiussuunneqartarlutik. Tamanna 

ilutigalugu Maniitsumi Sisimiunilu suliffissarsiortut nalunaarsorsimaffiat aamma misissorneqartarpoq.  

 

Maniitsumi avataanit sulisussarsiorluni qinnuteqaatit marluk martsimi suliarineqartut 

aalajangiiffigineqarput, aprilimi qinnuteqaateqartoqanngilaq. Majimi qinnuteqaat ataaseq suliarineqartoq 

aalajangiiffigineqarpoq.  

 

Sisimiuni avataanit sulisussarsiorluni qinnuteqaatit martsimi aprilimilu akuerineqartut 13-iupput, taakku 

listemut nalunaarsorlugit ilanngussatut suliami matumani ilaatinneqarput, suliarli ataaseq majimi 

suliarineqarluni akuerineqartoq ataani eqitsimmut ilanngunneqarluni. 

 

Eqitsimmi ataani januar aamma februar 2025-imi avataanit sulisussarsiorluni qinnuteqaatit suliarineqartut 

takuneqarsinnaapput: 

 

Suliffeqarfik 

qinnuteqartoq: 

Atorfik 

qinnutigisaq: 

Ulloq 

tigusiffik: 

Piffissaq 

qinnuteqaatigineqartoq: 

Aalajangiineq: 

Leong Entreprise ApS Thai kok 07.03.25 20.06.25-19.06.27 Akuerineqarpoq 

Maniitsoq El-service  Elektriker 12.03.25 01.05.25-30.04.27 Akuerineqarpoq 

Permagreen A/S 2 betonarbejdere og 

1 tømrer 

02.05.25 16.05.25-15.05.27 Akuerineqarpoq 

Royal Greenland Produktionsmedarb. 15-05-25 01-06-23-01-06-25 Godkendt 

Qinnuteqaatit Ilinniartitaanermi ataatsimiititaliap siulittaasuanut ataatsimiititaliaq sinnerlugu 

aalajangigassanngorlugit saqqummiunneqarnikuupput, suliamullu innersuussutigineqartoq tunngavigalugu 

aalajangiiffigineqarnikuullutik. 

 

Matumani suliami qinnuteqaatit ataatsimiititaliamut paasissutissiissutigineqarput, qinuteqaatinik suliat 

ataatsimiititaliap siulittaasuanit aalajangiifigineqartut ilanngussatut (bilag) ilaatinneqarlutik. 

 

Atuilluartuunissakkut kingunerisinnaasai 

Atuilluartuunerunngilaq nuna avataanit tikisitanik sulisoqarnissamik isumalluuteqartariaqalersimappat, 

kisiannili nunat assigiinngitsut avataanit tikisitsilluni sulisoqartarneq kiffartuussinerup iluani atugarivaat. 

Ataatsimut isigalugu ukkanneqarnerusariaqarpoq, Qeqqata Kommuniani suliffeqarfiit eqqarsaatigalugit 

nunaqavissunik sulilersitsisarnerup pitsaanerulernissaa anguniarlugu suleqatigilluarneqartariaqarput. 

 

Aningaasaqarnikkut allaffissornikkullu kingunerisinnaasai 

Kommuni qinnuteqaatinik suliaqartarneq qinnuteqartunullu akissuteqarneq, aningaasatigut 

allaffissornikkullu annertunerusumik kingunerluuteqanngilaq.  

 

Allaffeqarfiup naliliinera 

Allaffeqarfiup nalilerpaa, suliat ileqquusoq malillugu suliarineqarsimasut Ilinniartitaanermilu 

ataatsimiititaliap siulittaasuanut ataatsimiititaliaq sinnerlugu aalajangiiffigisassanngorlugit 

ingerlateqqinneqarsimasut. Suliat matumani ataatsimiititaliamut paasissutissiissutitut saqqummiunneqarput.  

 

Innersuussut 

Ilinniartitaanermi ataatsimiititaliamut innersuussutigineqarpoq, avataanit tikisitsilluni sulisussarsiornermut 

tunngatillugu qinnuteqaatit, marts, april aamma maj 2025-imi suliarineqartut siulittaasup 

aallajangiiffigisimasai pillugit suliaq tusaatissatut tigoqqullugu. 

 

 

Aalajangerneq 

Tusaatissatut tiguneqarput 

 

 

Ilanngussaq 

1-4 marts, april aamma maj 2025-imi Sisimiuniit Maniitsumiillu suliat avataanit sulisussarsiorluni 

qinnuteqaatit 

5 Qinnuteqaatit Sisimiuniit martsimi aprilimilu akuerineqartut listeat marts aamma April 2025 

Imm. 7.1 Tamalaat 
 

 

 

 

 

 

 

 

 

 

 

 

 

 

 

 

 

 

 

 

 

 

Ataatsimiinneq naavoq nal. 11:07 

 

 

 


